
Тропарь воскресный, глас 5: 
Собезнача́льное Сло́во Отцу́ и Ду́хови, / от Де́вы ро́ждшееся на 
спасе́ние на́ше, / воспои́м, ве́рнии, и поклони́мся, / я́ко благоволи́ 
пло́тию взы́ти на кре́ст, / и сме́рть претерпе́ти, / и воскреси́ти уме́ршия 
/ сла́вным Воскресе́нием Свои́м. 
 
Тропарь, глас 4: 
Правило веры и образ кротости, / воздержания учителя / яви тя стаду 
твоему / Яже вещей Истина. / Сего ради стяжал еси смирением 
величие, / нищетою богатая, / отче священноначальниче Николае, / 
моли Христа Бога, / спастися душам нашим. 
 
Тропарь прор. Ио́иля, глас 2: 
Предве́дый Божие пришествие во пло́ти/ и наи́тие Ду́ха Свята́го и 
гряду́щий Суд предсказа́вый,/ пророче Ио́иле:/ спасай моли́твами 
твои́ми/ чтущия тя от всех скорбе́й.  
 
Тропарь мч. Уа́ра Египетскаго и семи учи́телей христианских, глас 4: 
Во́инством святы́х страстоте́рпец стра́ждущих законне,/ зря о́нех, 
показа́л еси́ му́жески кре́пость свою./И устреми́вся на страсть во́лею,/ 
и умре́ти вожделе́ за Христа,/ И́же приял еси́ по́честь побе́ды твоего́ 
страдания, Уаре,/ моли́ спасти́ся душам нашим. 
 
Кондак воскресный, глас 5: 
Ко а́ду, Спа́се мо́й, соше́л еси́, / и врата́ сокруши́вый я́ко Всеси́лен, / 
уме́рших я́ко Созда́тель совоскреси́л еси́, / и сме́рти жа́ло сокруши́л 
еси́, / и Ада́м от кля́твы изба́влен бы́сть, / Человеколю́бче, те́мже вси́ 
зове́м: / спаси́ на́с, Го́споди. 
 
Кондак, глас 3: 
В Мирех, святе, священнодействитель показался еси, / Христово бо, 
преподобне, Евангелие исполнив, / положил еси душу твою о людех 
твоих / и спасл еси неповинныя от смерти. / Сего ради освятился еси, / 
яко великий таинник Божия благодати. 
 
Сла́ва Отцу,́ и Сы́ну, и Свято́му Ду́ху. 



 
 
Кондак мч. Уа́ра Египетскаго и семи учи́телей христианских, глас 4: 
Христу после́дуя, му́чениче Уа́ре,/ Того́ испи́в ча́шу,/ и муче́ния венце́м 
увязе́ся,/ и со А́нгелы ликовству́еши:/ моли́ непреста́нно за ду́ши на́ша. 
 
И ны́не, и при́сно, и во ве́ки веко́в. Ами́нь. 
 
Кондaк Пресвятой Богородице, глас 6: 
Предста́тельство христиа́н непосты́дное,/ хода́тайство ко Творцу́ 
непрело́жное,/ не пре́зри гре́шных моле́ний гла́сы,/ но предвари́, я́ко 
Блага́я, на по́мощь нас,/ ве́рно зову́щих Ти:/ ускори́ на моли́тву и 
потщи́ся на умоле́ние,// предста́тельствующи при́сно, Богоро́дице, 
чту́щих Тя. 
 

 
Прокимен, глас 5: Ты, Го́споди, сохрани́ши ны / и соблюде́ши ны от 
ро́да сего́ и во век. 
 
Причастен: Хвали́те Го́спода с Небе́с, хвали́те Его́ в Вы́шних. 
Аллилу́иа. Аллилу́иа. Аллилу́иа. 
 


